
1  Opinioni i Auditimit

Ne kemi përfunduar auditimin e pasqyrave financiare të Ndërmarrjes Publike Banesore Sh. A. 
Prishtinë për vitin e përfunduar më 31 Dhjetor 2023, në përputhje me Ligjin për Auditorin e 
Përgjithshëm dhe Zyrën Kombëtare të Auditimit të Republikës së Kosovës dhe Standardet 
Ndërkombëtare të Institucioneve Supreme të Auditimit (SNISA). Auditimi është kryer  për të na 
mundësuar të shprehim opinionin për pasqyrat financiare dhe konkluzionin për pajtueshmërinë 
me autoritetet.¹

Opinion i pamodifikuar për pasqyrat financiare vjetore

Ne i kemi audituar pasqyrat financiare vjetore të Ndërmarrjes Publike Banesore Sh. A. Prishtinë 
(NPB), të cilat përmbajnë pasqyrën e pozitës financiare për vitin 2023, pasqyrën e të ardhurave 
gjithëpërfshirëse, pasqyrën e rrjedhës së parasë së gatshme, pasqyrën e ndryshimeve në ekuitet, 
shënimet shpjeguese për pasqyrat financiare, përfshirë përmbledhjen e politikave të rëndësishme 
kontabël, për vitin e përfunduar më 31 dhjetor 2023.

Sipas opinionit tonë, Pasqyrat Financiare Vjetore  të bashkangjitura ofrojnë një pamje të drejtë 
dhe të vërtetë në të gjitha aspektet materiale për pozitën financiare të Ndërmarrjes Publike 
Banesore Sh. A. Prishtinë deri me 31 dhjetor 2023, performancën financiare dhe rrjedhën e 
parasë së gatshme për vitin 2023, në përputhje me Standardet Ndërkombëtare të Kontabilitetit 
(SNK) dhe Standardet Ndërkombëtare të Raportimit Financiar (SNRF).

Baza për opinion

Auditimi është kryer në përputhje me Standardet Ndërkombëtare të Institucioneve Supreme të 
Auditimit (SNISA). Sipas këtyre standardeve, përgjegjësitë tona janë të përshkruara më poshtë te 
pjesa e raportit ‘Përgjegjësitë e Auditorit të Përgjithshëm për Auditimin e Pasqyrave Financiare’. 
Në përputhje me ONISA-P-10 dhe SNISA 130, si dhe me kërkesat e tjera relevante për auditimin 
e PFV-ve të Ndërmarrjeve Publike dhe Kodit të Etikës të ZKA-së, ZKA-ja është e pavarur nga 
subjekti i auditimit. Besojmë se dëshmitë e auditimit që kemi marrë janë të mjaftueshme dhe të 
duhura për sigurimin e bazës për opinion.

Konkluzion për pajtueshmërinë

Ne kemi audituar nëse proceset dhe transaksionet përcjellëse janë në pajtueshmëri me kriteret e 
përcaktuara të auditimit që burojnë nga legjislacioni i zbatueshëm për subjektin e audituar në 
kontekstin e përdorimit të burimeve financiare.

Sipas mendimit tonë, përveç ndikimeve të çështjes/ve të përshkruara në seksionin Baza për 
Konkluzion të pajtueshmërisë, transaksionet e kryera në procesin e ekzekutimit të buxhetit 
Ndërmarrjes Publike Banesore Sh. A. Prishtinë kanë qenë, në të gjitha aspektet materiale, në 
përputhje me kriteret e përcaktuara te auditimit që burojnë nga legjislacioni i zbatueshëm për 
subjektin e audituar në kontekstin e përdorimit të burimeve financiare.

Baza për konkluzion

Çështjet që kanë ndikuar në konkluzionin e pajtueshmërisë janë si në vijim:

A1 Në procedurën e prokurimit "Riparimi i Rrugëve Urbane dhe Rurale" në vlerë 313,000€, 
kemi identifikuar se ndërmarrja kishte shkurtuar afatet kohore për dorëzim të tenderëve jo 
në pajtim me ligjin për prokurimin publik.

A2 Në kontratën "Furnizim me pajisje elektronike dhe pjese përcjellëse", vlera e kontratës 
67,350€.  Oferta e OE fitues nuk i kishte përmbushur specifikat teknike të kërkuara në 
dosjen e tenderit.

B1 Kemi evidentuar 23 raste që shfrytëzimi i pronave komerciale bëhet duke u bazuar në 
kontrata të skaduara nga viti 2015 deri 2022.

A3 Ndërmarrja ka lidhur dy kontrata për angazhime për punë dhe detyra specifike (konsulent) 
jo në pajtim me  ligjin e punës dhe si rrjedhojë e saj ishin bërë kompensime shtesë në vlerë 
totale prej 5,346�.

B2 Ndërmarrja kishte të angazhuar zyrtarë me kontrata pune për kryerjen e detyrave specifike 
më gjatë se sa afati i përcaktuar me ligjin e punës.Rastet e identifikuara ishin angazhuar për 
projektin "Banim i Përballueshëm", prej tyre tre (3) raste nga viti 2019 dhe  një (1) rast nga 
viti 2020.

B3 Kemi identifikuar shtatë (7) raste që pozitat e rregullta ishin të mbuluara me ushtrues detyre 
(UD) të cilët kishin tejkaluar afatet ligjore të angazhimit prej 91 deri 792 ditë.

Më gjerësisht shih nënkapitullin 2.1 Çështjet që ndikojnë në konkluzionin e pajtueshmërisë

Auditimi është kryer në përputhje me Standardet Ndërkombëtare të Institucioneve Supreme të 
Auditimit (SNISA). Sipas këtyre standardeve, përgjegjësitë tona janë përshkruar më poshtë tek 
pjesa ‘Përgjegjësitë e Auditorit për Auditimin e Pasqyrave Financiare’. Në përputhje me ONISA-P-
10, SNISA 130, Kodin e Etikës së ZKA-së, si dhe kërkesat e tjera relevante për auditimin e PFV-
ve të organizatave buxhetore, ZKA-ja është e pavarur nga subjekti i auditimit. Besojmë se 
dëshmitë e auditimit që kemi marrë janë të mjaftueshme dhe të duhura për sigurimin e bazës për 
konkluzion.

Informacione të tjera të ndryshme nga pasqyrat financiare dhe raporti i auditorit mbi to

Menaxhmenti është përgjegjës për informacionet e tjera. Informacionet e tjera përfshijnë 
informacionet në raportin e menaxhmentit dhe deklaratën e qeverisjes korporative, por këto 
informacione nuk përfshijnë pasqyrat financiare dhe raportin tonë të auditorit mbi këto pasqyra.

Opinioni ynë mbi pasqyrat financiare nuk mbulon informacionet e tjera dhe ne nuk shprehim 
ndonjë lloj konkluzioni që jep siguri në lidhje me këto informacione.

Në lidhje me auditimin e pasqyrave financiare, ne kemi përgjegjësinë të lexojmë informacionet e 
tjera dhe të vlerësojmë nëse këto informacione kanë inkoherenca materiale me pasqyrat 
financiare apo me njohjen që ne kemi marrë gjatë auditimit ose përndryshe, nëse duket se janë 
me anomali materiale.

Ne kemi marrë parasysh nëse informacionet në raportin për menaxhmentin janë në përputhje me 
informacionet në pasqyrat financiare dhe deklarata e qeverisjes korporative përfshinë shpalosjet e 
kërkuara me nenet 7 dhe 10 të ligjit 06/L-032 për Kontabilitet, Raportim Financiar dhe Auditim.

Nëse, bazuar në punën e kryer, arrijmë në përfundimin se në këto informacione ka një anomali 
materiale, atëherë ne duhet të raportojmë për këtë fakt. Ne nuk kemi asgjë për të raportuar.

Përgjegjësitë e Menaxhmentit dhe organeve drejtuese/qeverisëse për pasqyrat financiare vjetore

Menaxhmenti është përgjegjës për përgatitjen dhe prezantimin e drejtë të Pasqyrave Financiare  
sipas Standardeve Ndërkombëtare të Raportimit Financiar (SNRF). Po ashtu, menaxhmenti është 
përgjegjës për vendosjen e kontrolleve të brendshme, të cilat i përcakton si të nevojshme për të 
mundësuar përgatitjen e pasqyrave financiare pa keqdeklarime materiale të shkaktuara, qoftë nga 
mashtrimi apo gabimi. Kjo përfshinë gjithashtu zbatimin e Ligjit nr. 03/L-048 për Menaxhimin e 
Financave Publike dhe Përgjegjësitë (me plotësime dhe ndryshime), Ligjit nr. 03/L-087 për 
Ndërmarrjet Publike (me plotësime dhe ndryshime), Ligjit 06/L-032 për Kontabilitet, Raportim 
Financiar dhe Auditim.

Bordi i Drejtorëve është përgjegjës për mbikëqyrjen e procesit të raportimit financiar të 
Ndërmarrjes Publike Banesore Sh. A. Prishtinë.

Përgjegjësia e Menaxhmentit për Pajtueshmërinë

Menaxhmenti i Ndërmarrjes Publike Banesore Sh. A. Prishtinë është gjithashtu përgjegjës për 
përdorimin e burimeve financiare të Ndërmarrjes Publike Banesore Sh. A. Prishtinë në përputhje 
me Ligjin për Ndërmarrjet Publike,  si dhe të gjitha ligjet, rregullat dhe rregulloret e tjera të 
zbatueshme.²

Përgjegjësia e Auditorit të Përgjithshëm për auditimin e PFV-ve

Objektivat tona janë të marrim siguri të arsyeshme se Pasqyrat Financiare si tërësi nuk 
përmbajnë  keqdeklarime materiale, qoftë për shkak të mashtrimit apo gabimit, dhe  të nxjerrim 
një raport të auditimit që përfshinë opinionin tonë. Siguria e arsyeshme është niveli i lartë sigurie, 
por nuk garanton se një auditim i kryer në përputhje me SNISA-t do të zbulojë çdo keqdeklarim 
material që mund të ekzistojë. Keqdeklarimet mund të rezultojnë nga mashtrimi ose gabimi dhe 
konsiderohen materiale nëse, individualisht ose së bashku, me arsye pritet qe të ndikojnë në 
vendimet ekonomike të përdoruesve, të marra në bazë të këtyre Pasqyrave Financiare.

Objektivi ynë është gjithashtu të shprehim një konkluzion të auditimit për pajtueshmërinë e 
autoriteteve përkatëse të Ndërmarrja Publike Banesore Sh. A. Prishtinë me kriteret e përcaktuara 
te auditimit që burojnë nga legjislacioni i zbatueshëm për subjektin e audituar në kontekstin e 
përdorimit të burimeve financiare. Si pjesë e auditimit, në përputhje me Ligjin për ZKA dhe 
SNISA-t, ne ushtrojmë gjykimin profesional dhe mbajmë skepticizëm profesional gjatë gjithë 
auditimit. Ne gjithashtu:

• Identifikojmë dhe vlerësojmë rreziqet e keqdeklarimit material të Pasqyrave Financiare, 
qoftë për shkak të mashtrimit apo gabimit; hartojmë dhe kryejmë procedurat e auditimit 
konform  atyre rreziqeve, si dhe sigurojmë dëshmi të auditimit që janë të mjaftueshme dhe 
të duhura për të siguruar bazën për opinion. Rreziku i moszbulimit të një keqdeklarimi 
material që rezulton nga mashtrimi është më i lartë sesa për keqdeklarimin që rezulton nga 
gabimi, pasi mashtrimi mund të përfshijë manipulimin, falsifikimin, lëshime të qëllimshme, 
keqpërfaqësime apo anashkalimin e kontrollit të brendshëm.

• Identifikojmë dhe vlerësojmë rreziqet e mos-pajtueshmërisë me autoritetet, qoftë për shkak 
të mashtrimit ose gabimit, hartojmë dhe kryejmë procedurat e auditimit që janë përgjegjëse 
ndaj atyre rreziqeve, dhe marrim dëshmi të auditimit që janë të mjaftueshme dhe të 
përshtatshme për të siguruar bazën për konkluzionin tonë për pajtueshmërinë me 
autoritetet. Rreziku i mos zbulimit të një rasti të mos pajtueshmërisë me autoritetet që vjen 
nga mashtrimi është më i lartë sesa për atë që rezulton nga gabimi, pasi mashtrimi mund të 
përfshijë manipulim, falsifikim, lëshime të qëllimshme, keq përfaqësime ose anashkalim të 
kontrollit të brendshëm.

• Sigurohemi ta kuptojmë kontrollin e brendshëm relevant për auditimin, për t’i hartuar 
procedurat e auditimit që janë të përshtatshme në rrethanat, por jo me qëllim të shprehjes 
së opinionit për efikasitet të kontrollit të brendshëm të Ndërmarrjes Publike Banesore Sh. A. 
Prishtinë.

• Vlerësojmë përshtatshmërinë e politikave të përdorura kontabël dhe arsyeshmërinë e 
vlerësimeve të kontabilitetit dhe shpalosjet përkatëse të bëra nga menaxhmenti.

• Nxjerrim një përfundim nëse baza e vijimësisë së kontabilitetit është e përshtatshme për 
përdorim nga menaxhmenti, bazuar në provat e siguruara të auditimit, nëse ekziston 
pasiguria materiale në lidhje me ngjarje apo kushte që mund të hedhin dyshime të 
rëndësishme në aftësinë e Ndërmarrjes Publike Banesore Sh. A. Prishtinë, për të vazhduar 
sipas parimit të vijimësisë. Nëse konkludojmë se ekziston një pasiguri materiale, nga ne 
kërkohet që të tërheqim vëmendjen në raportin tonë të auditimit për shpalosjet përkatëse në 
Pasqyrat Financiare ose, nëse zbulimet e tilla janë të papërshtatshme ta modifikojmë 
opinionin tonë. Përfundimet tona bazohen në provat e auditimit të marra deri në datën e 
raportit tonë të auditimit. Sidoqoftë, ngjarjet apo kushtet e ardhshme mund të bëjnë që NP-
ja të pushojë së vazhduari sipas parimit të vijimësisë.

• Vlerësojmë prezantimin e përgjithshëm, strukturën dhe përmbajtjen e Pasqyrave 
Financiare, përfshirë edhe shpalosjet, për t’u siguruar se Pasqyrat Financiare paraqesin 
transaksionet dhe ngjarjet në mënyrë të drejtë dhe të saktë.

Ndër të tjera, ne komunikojmë me menaxhmentin dhe ata që janë përgjegjës për qeverisjen edhe 
në lidhje me fushëveprimin dhe kohën e planifikuar të auditimit dhe gjetjet e rëndësishme të 
auditimit, përfshirë ndonjë mangësi domethënëse në kontrollin e brendshëm që ne e identifikojmë 
gjatë auditimit.

Nga çështjet e komunikuara me menaxhmentin, ne përcaktojmë ato çështje që ishin më të 
rëndësishme në auditimin e Pasqyrave Financiare të periudhës aktuale dhe që cilësohen si 
çështje kyçe të auditimit. Raporti i auditimit publikohet në ueb faqen e ZKA-së, me përjashtim të 
informacioneve që klasifikohen si sensitive apo për shkak të ndalesave të tjera ligjore e 
administrative, në pajtim me legjislacionin në fuqi.

Derisa për statusin e rekomandimeve të vitit paraprak dhe nivelin e zbatimit të tyre, shih kapitullin 
4.

2.1  Çështjet që ndikojnë në konkluzionin e pajtueshmërisë

Çështja A1 - Shkurtimi i afateve kohore pa ndonjë arsyetim të qëndrueshëm
Gjetja Ligji Për Prokurimin Publik (LPP) Nr. 04/L-042, neni 46 përcakton se  

shkurtimi i afateve kohore, bëhet nëse ekzistojnë rrethanat që: 
(i) kërkojnë zbatimin e një aktiviteti të prokurimit në raste urgjente; 
(ii)e bëjnë të pamundur respektimin e afateve kohore të përcaktuara në 
nenin 44 të këtij ligji ose nëse është e aplikueshme edhe në nenin 45 të 
këtij ligji; (iii) nuk shkaktojnë urgjencat e parashikuara nga neni 35.2.1 (iii), 
nuk mund tu atribuohen veprimeve ose mos-veprimeve të autoritetit 
kontraktues, autoriteti kontraktues mundet të zbatojë prokurimin me 
përdorimin e afateve të përshpejtuara kohore që përcaktohen me këtë nen.

2  Gjetjet dhe rekomandimet

Gjatë auditimit, kemi vërejtur fusha për përmirësim të mundshëm, përfshirë kontrollin e 
brendshëm, të cilat janë paraqitur më poshtë për shqyrtimin tuaj në formë të gjetjeve dhe 
rekomandimeve.

Gjetjet që kanë ndikuar në konkluzionin e auditimit janë shpërblimi me kontratë operatorin 
ekonomik që nuk i kishte përmbushur specifikat teknike të kërkuara në dosjen e tenderit dhe 
shkurtimi i afateve kohore për dorëzim të tenderëve jo në pajtim me ligjin për prokurimin publik. 

Këto gjetje dhe rekomandime kanë për qëllim të bëjnë korrigjimin e nevojshëm të informacionit 
financiar të paraqitur në pasqyrat financiare, duke përfshirë shpalosjet në formë të shënimeve 
shpjeguese dhe të përmirësojnë kontrollet e brendshme lidhur me raportimin financiar dhe 
pajtueshmërinë me autoritetet në lidhje me menaxhimin e fondeve të sektorit publik. Ne do t'i 
përcjellim (shqyrtojmë) këto rekomandime gjatë auditimit të vitit të ardhshëm.

Ky raport ka rezultuar me  8 rekomandime, prej tyre 5 janë rekomandime të reja, 3 të përsëritura 
të përsëritura.

Në procedurën e prokurimit "Riparimi i Rrugëve Urbane dhe Rurale" në 
vlerë 313,000�, kemi identifikuar se ndërmarrja kishte mbajtur të hapur 
afatet kohore për dorëzim të tenderëve për 13 ditë përderisa me ligj të 
prokurimit kërkohet që afati të jetë 20 ditë. Afati kohor për dorëzimin e 
tenderëve/aplikacioneve është shkurtuar me arsyetimin se natyra e punëve 
ka të bëje me intervenime urgjente.

Për më tepër lidhur me këtë procedurë Departamenti i Monitorimit në KRPP 
sa i përket shkurtimit të afatit ka vlerësuar se nuk ka pasur ndonjë detyrim 
emergjent, marr parasysh lëndën dhe natyrën e aktivitetit të prokurimit dhe 
afatin për përfundimin e kontratës për 12 muaj, andaj ka rekomanduar 
NPB-në të veproj sipas nenit 44 të LPP-së dhe këtë aktivitet të prokurimit ta 
realizoj me afate të rregullta, mirëpo ky rekomandim nuk ishte zbatuar nga 
ndërmarrja.

Kjo kishte ndodhur për shkak se ndërmarrja nuk ka vlerësuar drejtë kriteret 
që kërkohen në LPP për shkurtimin e afateve kohore të tenderëve. 

Ndikimi Shkurtimi i afateve pa arsyetime bindëse dhe të bazuara ligjore, mund të 
kufizojë konkurrencën dhe për rrjedhojë mos marrjen e ofertave më të 
përshtatshme për kompaninë.

Rekomandimi A1 Bordi i Drejtorëve duhet të ndërmerr veprime me qëllim që zhvillimi i 
procedurave të prokurimit të bëhet në kohën dhe afatin e duhur, duke iu 
përmbajtur kërkesave qenësore të Ligjit për Prokurimin Publik.

Përgjigja e menaxhmentit të entitetit (Pajtohen)

Çështja A2 - Shpërblimi me kontratë i operatorit ekonomik i cili nuk i ka plotësuar specifikimet 
teknike të përcaktuara nga autoriteti kontraktues
Gjetja Neni 19 pika 11 të Rregullores Nr.001-2022 Për Prokurimin Publik 

përcakton se specifikimet teknike janë kërkesa obligative, të cilat të gjithë 
tenderët duhet t’i përmbushin në mënyrë që të konsiderohen tenderë të 
përgjegjshëm. 

Në procedurën prokurimit "Furnizim me Pajisje Elektronike dhe Pjesë 
Përcjellëse" në vlerë 67,350€, kemi identifikuar se ndërmarrja kishte 
shpërblyer me kontratë operatorin ekonomik që nuk i kishte përmbushur 
kërkesat e përcaktuara në dosjen e tenderit përkatësisht specifikat teknike 
për pozicionin 1 "Interfon addressable" dhe pozicionin 2 "Acces Control 
Kontroller/ Reader".

Kjo ka ndodhur për shkak të mos vëmendjes së duhur  nga komisioni i 
vlerësimit të tenderit dhe monitorimit të pa mjaftueshëm të zyrës së 
prokurimit.

Ndikimi Shpërblimi me kontratë i operatorit ekonomik të pa përgjegjshëm mund të 
ndikojë që cilësia e produkteve të mos ofrohet sipas kërkesave të 
specifikuara në dosje të tenderit. 

Rekomandimi A2 Bordi i Drejtorëve duhet të shtojë kontrollet e brendshme në mënyrë që 
respektohen të gjitha kërkesat e parapara në dosjen e tenderit.

Përgjigja e menaxhmentit të entitetit (Pajtohen)

Çështja B1 - Shfrytëzimi i pasurive komerciale të ndërmarrjes pa kontrata valide
Gjetja Rregullorja për dhënien me qira të pronave të paluajtshme komerciale të 

ndërmarrjes publike banesore e vitit 2022 me nr. të protokolit 01-178/1 tek 
neni 7 specifikon që mardhënia e qirasë mbi pronat e paluajtshme 
komericale të ndërmarrjes mund të themelohet vetëm përmes tri 
periudhave kohore si në vijim; periudha afatshkurtër themelohet prej një 
periudhe kohore prej së paku deri në 12 muaj, periudha afatmesme 
themelohet prej një periudhe kohore prej 1 viti deri në 3 vite dhe periudha 
afatgjatë themelohet prej një periudhe kohore prej 3 viteve deri në 6 vite.

Nga testimet tona të auditimit kemi identifikuar mangësi lidhur me 
menaxhimin e pronave komerciale të cilat administrohen nga NPB.

Ne kemi identifikuar 23 raste ku kontratat për shfrytëzim të pronave 
komerciale ishin të skaduara nga viti 2015 deri 2022, dhe ndërmarrja gjatë 
vitit 2023 nuk i kishte azhurnuar ato kontrata. Lokalet (pronat komerciale) 
vazhdojnë të shfrytëzohen nga qiramarrësit e njëjtë dhe ndërmarrja i 
faturon edhe pse kontratat ishin të skaduara. 

Mos azhurnimi i kontratave ka ndodhur për shkak të mungesës së 
veprimeve nga ndërmarrja ndër vite, për të nënshkruar kontrata me 
shfrytëzuesit për pronat komerciale.

Ndikimi Shfrytëzimi i pronave të ndërmarrjes me kontrata të skaduara apo pa to 
mund ta privojë ndërmarrjen nga e drejta për arkëtimin e të hyrave si dhe 
në raste të mos arkëtimit të borxheve me kohë mund të ndikoj në proceset 
gjyqësore.

Rekomandimi B1 Bordi i Drejtorëve duhet të ndërmarrë veprime të cilat mundësojnë që 
shfrytëzimi i pasurive të ndërmarrjes të mbështetet me kontrata valide.

Përgjigja e menaxhmentit të entitetit (Pajtohen)

Çështja A3 - Mangësi në angazhimin e konsulentëve për punë dhe detyra specifike
Gjetja Neni 10 pika 2.3 e Ligjit të Punës Nr. 03/L-212 përcakton, formën e lidhjes 

së kontratës së punës për punë dhe detyra specifike, po ashtu neni 10 pika 
6 përcakton se kontrata për një detyrë specifike, nuk mund të jetë më e 
gjatë se njëqindenjëzet (120) ditë brenda një (1) viti si dhe pika 8 përcakton 
se të punësuarit për një punë specifike, nuk i takon e drejta në pushim 
vjetor dhe të drejtat e tjera të përcaktuara me kontratën e punës. .

Ne kemi identifikuar që ndërmarrja kishte lidhur dy (2) kontrata për 
angazhime për punë dhe detyra specifike jo në pajtim me nenin 10 piken 
2.3 të ligjit të punës. Kontratat ishin lidhur në afate 12 mujore, dhe jo në 
pajtim me nenin 10 pikën 6 të ligjit të punës. Përveç kompensimit mujor, të 
angazhuarit ishin kompensuar edhe për shujta dhe benefite tjera për vitin 
2023 në vlerë totale prej 5,346€.

Kjo ka ndodhur për shkak se kontrolli i brendshëm në ndërmarrje nuk ishte 
efektive në procesin e kontraktimit të të angazhuarve.

Ndikimi Nënshkrimi i kontratës për periudhën më të gjatë se sa lejohet ka ndikuar 
që ndërmarrja të bëjë kompensime shtesë me mjete financiare për 
punonjësit e angazhuar për punë dhe detyra specifike.

Rekomandimi A3 Bordi i Drejtorëve duhet të shtojë kontrollet e brendshme ndaj personelit në 
mënyrë që angazhimi i konsulentëve të bëhet konform kërkesave ligjore. 

Përgjigja e menaxhmentit të entitetit (Pajtohen)

Çështja B2 - Tejkalim i afateve ligjore të kontratave për kryerjen e shërbimeve 
Gjetja Ligji i Punës Nr. 03/L-212, neni 10.6 përcakton se, kontrata për një detyrë 

specifike, nuk mund të jetë më e gjatë se njëqindenjëzet(120) ditë brenda 
një (1) viti.

Ndërmarrja kishte të angazhuar zyrtarë me kontrata pune për kryerjen e 
detyrave specifike më gjatë se sa afati i përcaktuar me ligjin e punës.Rastet 
e identifikuara ishin angazhuar për projektin "Banim i Përballueshëm", prej 
tyre tre (3) raste nga viti 2019 dhe  një (1) rast nga viti 2020. Ky ishte 
projekt i viteve të kaluara i cili asnjëherë nuk kishte filluar dhe nuk ka qen 
në planifikimet e Komunës së Prishtinës as për vitin 2023. Personat e 
angazhuar në këtë projekt gjatë vitit 2023 kishin kryer punë në llogari të 
NPB-së, mirëpo ende nuk ishte zgjidhur çështja e kontratave të tyre, të cilat 
ishin të lidhura me projektin e lartë cekur.  

Kjo ka ndodhur për shkak të mungesës së veprimeve  të ndërmarrjes për të 
zgjidhur çështjen e të punësuarve për këtë projekt. 

Ndikimi Praktika e angazhimit të punonjësve  përmes kontratave për kryerjen e 
shërbimeve përveç se nuk është në pajtueshmëri me Ligjin e Punës, rritë 
rrezikun e angazhimit të personave jo të duhur për pozitat e caktuara.

Rekomandimi B2 Bordi i Drejtoreve duhet të forcoj kontrollet e mbikëqyrjes së personelit me 
theks të veçantë, të shqyrtojë rastet e angazhuara me kontrata për detyra 
specifike dhe të veprojë në pajtim me kornizën ligjore.

Përgjigja e menaxhmentit të entitetit (Pajtohen)

Çështja B3 - Mbulimi i pozitave me Ushtrues Detyre
Gjetja Bazuar në rregullorën e brendshme të datës 20.12.2019 për Pagat, Shtesat 

në pagë dhe kompensime të tjera të punonjësve të NPB-së, neni 14, 
paragrafi 14.4 përcakton se; në rastet kur një pozitë mbetet vakante për 
shkak të pushimit vjetor, mjekësor etj., por jo më shumë se tridhjetë (30) 
ditë, zëvendësimi bëhet me anë të sistemimit të përkohshëm në pajtim me 
nenin 18 të Ligjit të Punës, dhe 14,5 përcakton se; pas përfundimit të 
periudhës sipas paragrafit. 14.4 të këtij neni, Kryeshefi Ekzekutiv detyrohet 
të caktoj ushtrues/e detyre për pozicionin vakant, për një periudhë 6 
(gjashtë) mujore.

Kemi identifikuar shtatë (7) raste që pozitat e rregullta ishin të mbuluara me 
ushtrues detyre (UD) të cilët kishin tejkaluar afatet ligjore të angazhimit prej 
91 deri 792 ditë. Ushtruesit e detyrës mbulonin pozitat e Menaxher/e i/e 
Departamentit për Intervenime Urgjente në Hapësirat Publike, Zyrtar për 
Siguri dhe Shëndet në punë, Kryepunëtor i grupit të ndërtimtarisë etj.

Shkak i kësaj ishin veprimet e pa mjaftueshme nga ndërmarrja, për të 
mbuluar të gjitha vendet e punës me pozitat të rregullta.

Ndikimi Praktika e mbulimit të pozitave me UD për periudha të gjata kohore përveç 
që nuk është në pajtueshmëri me legjislacionin, rrezikon që pozitat të 
menaxhohen nga personat që nuk i përmbushin kriteret e nevojshme. Kjo 
mund të ndikojë negativisht në performancën e organizatës në përgjithësi.

Rekomandimi B3 Bordi i Drejtorëve duhet të sigurojë që janë ndërmarrë të gjitha veprimet 
ligjore, për zhvillimin e procedurave të rekrutimit për plotësimin e pozitave 
të rregullta e të cilat funksionojnë me ushtrues detyre. Më tutje, kohëzgjatja 
e funksionit si UD të mos jetë më e gjatë se periudha e përcaktuar ligjore.

Përgjigja e menaxhmentit të entitetit (Pajtohen)

2.2.1   Të hyrat

Të hyrat e realizuara për vitin 2023 ishin në vlerë 4,458,389€. Ato kanë të bëjnë me të hyrat nga 
qiraja, mirëmbajtja, intervenimet emergjente etj.

Çështja A4 - Ndryshimi i çmimit të kontratës për pasurinë komerciale

Gjetja Sipas Rregullores për dhënien me qira të pronave të paluajtshme 
komerciale të ndërmarrjes publike banesore nr. 01-178/1 neni 6.1 thekson 
që çmimet e qirasë përcaktohen përmes një vendimi për komision nga ana 
e Kryeshefit Ekzekutiv për një periudhë kohore prej së paku një (1) viti. Ky 
vendim të merret çdo fillim viti dhe i njëjti duhet të jetë i bazuar në një 
analizë ekonomike që për qëllim ka mbrojtjen e interesit ekonomik të 
Ndërmarrjes. Ky vendim për ndryshim të çmimit të qirasë hyn në fuqi pas 
miratimit me shumicë të thjeshtë të votave të Bordit të Drejtorëve ndërsa 
sipas nenit 6.3 përcaktimi i çmimeve të qirasë duhet të merr parasysh të 
gjitha veçoritë e pronave të paluajtshme komerciale të Ndërmarrjes. 
Çmimet duhet të jenë të njëjta me ato prona të paluajtshme komerciale që i 
kanë veçoritë e njëjta, përderisa çmimet mund të jenë ndryshme për ato që 
kanë veçori të ndryshme.

Gjatë ekzaminimit fizik pasurive (4 lokaleve/hapësirave) komerciale të 
lëshuara me qira kemi vërejtur se në një (1) rast pasuria e cila shfrytëzohej 
si lokal ishte faturuar sikur të shfrytëzohej për depo. 

Lidhur me këtë ne kemi vërejtur se ndërmarrja nga data 01 shkurt 2023 
kishte kontratë me shfrytëzuesin e lokalit (279.97m2*7�/m2=1,959�/muaj). 
Mirëpo, shfrytëzuesi i lokalit gjatë vitit 2023 kishte bërë kërkesë në 
ndërmarrje për uljen e çmimit të qirasë, me arsyetimin se një pjesë e 
sipërfaqes nuk i plotëson kushtet për lokal, me ç'rast menaxhmenti me 01 
qershor 2023 kishte aprovuar kërkesën e qiramarrësit me rekomandim të 
divizionit të qirasë, dhe kishte lidhur kontratë me çmim të depos (3.5€/m2). 

Prandaj, ndërmarrja nga qershori deri në fund të vitit 2023 kishte faturuar 
biznesin (shfrytëzuesi i lokalit) me çmimin e depos 
(279.97m2*3.5�/m2=979€/muaj), Si rrjedhojë e ndryshimeve të kontratës, 
ndërmarrja kishte faturuar biznesin në vlerë 6,859€ përderisa shfrytëzimi 
faktik në teren në kohen e auditimit ishte lokal afarist.

Kjo kishte ndodhur për shkak të mungesës së analizës së mjaftueshme 
brenda ndërmarrjes dhe mos verifikimin e gjendjes në teren.

Ndikimi Ndryshimi i kontratës ka ndikuar që faturimi të jetë më i ulët dhe 
rrjedhimisht edhe të hyrat për ndërmarrjen të jenë më të pakta.

Rekomandimi A4 Bordi i Drejtorëve duhet të siguroj që para çdo ndryshimi të kushteve të 
kontratës të bëhen analiza të mjaftueshme dhe krahasimet me gjendjen në 
teren dhe të ndërmerren veprime që faturimi të bëhet konform gjendjes 
faktike.

2.2  Çështjet tjera të menaxhimit financiar dhe të pajtueshmërisë

Përgjigja e menaxhmentit të entitetit (Pajtohen)

2.2.2   Shpenzimet operative

Shpenzimet operative janë realizuar në shumën 3,760,370€. Ato kanë të bëjnë me shpenzime të 
repromaterialit,shpenzimet e automjeteve,interesit,etj. 

Çështja A5 - Mos përdorimi i sistemit të e-prokurimit në menaxhimin e kontratave dhe vlerësimin 
e performancës së kontraktuesve

Gjetja Rregulla dhe Udhëzuesi Operativ i Prokurimit Publik nr.001/2022 neni 70.1 
përcakton se Menaxhimi i Kontratës- i referohet administrimit të 
implementimit të kontratave nga ana e autoritetit kontraktues nëpërmjet 
modulit për menaxhim të kontratave në sistemin e prokurimit elektronik. Të 
gjithë zyrtarët/personat e caktuar emëruar si menaxherë të kontratës si nga 
ana e AK dhe OE duhet të bëjnë administrimin dhe menaxhimin e 
implementimit të kontratave në pajtim me manualet për përdorim të modulit 
për menaxhim të kontratës. 
Vlerësimi i  përformancës së kontraktuesve – i referohet vlerësimit të  
përformancës së kontraktuesve gjatë implementimit të kontratave publike 
dhe kontratave kornizë. Vlerësimi i përformancës së kontraktuesve do të 
behet:  i) në sistem të prokurimit elektronik nëpërmjet modulit për vlerësim 
të  përformancës së kontraktuesve; ii)  nga menaxherët e kontratës dhe 
mbikëqyrësi i drejtpërdrejtë i menaxherit të kontratës, dhe iii) në pajtim me 
manualet për përdorim të modulit për vlerësim të  përformancës së 
kontraktuesve dhe kritereve të vlerësimit.

Ndërmarrja gjatë vitit 2023 në dhjetë (10) raste nuk kishte arritur të aplikojë 
menaxhimin e kontratave dhe vlerësimin e performancës së kontraktuesve 
përmes moduleve respektive në platformën e e-prokurimit.

Kjo kishte ndodhur për shkak të mbikëqyrjes së pa mjaftueshme të 
menaxherëve të kontratave nga menaxhmenti i ndërmarrjes dhe për pasojë 
menaxhimi i kontratave nuk ishte bërë përmes platformës  së e-prokurimit. 

Ndikimi Mos aplikimi i sistemit të e-prokurimit në procesin e menaxhimit të 
kontratave ndikon që kontratat të mos mbikëqyrën  në kohen reale dhe 
potencialisht rritë rrezikun që shërbimet apo furnizimet të mos ofrohen në 
kohë.

Rekomandimi A5 Bordi i Drejtorëve duhet të sigurojë që personeli i angazhuar në 
menaxhimin e kontratave të ketë njohuri në përdorimin e platformës së e-
prokurimit. 

Përgjigja e menaxhmentit të entitetit (Pajtohen)

3     Çështjet e zgjidhura gjatë procesit të auditimit

Gjate auditimit u identifikuan disa çështje që iu komunikuan menaxhmentit dhe u zgjidhen në 
mënyrë efektive gjatë auditimit aktual. Ato nuk kërkojnë ndonjë veprim të mëtutjeshëm dhe 
raportohen vetëm me qëllim të dokumentimit të komunikimit në fjalë, veprimeve të ndërmarra dhe 
rezultateve të tyre. Këto ishin si më poshtë:

Çështjet materiale të cilat ne i kemi identifikuar dhe janë përmirësuar gjatë kohës së auditimit

Çështja 1 Mos njohja dhe raportimi i shpenzimeve në periudhat përkatëse

Gjetja
Ndërmarrja në fund të vitit 2022 ishte furnizuar me asfalt dhe zhavorr 
për nevoja të saj dhe regjistrimin e shpenzimeve në sistemin e 
kontabilitet e kishte bërë në vitin 2023. Ne kemi identifikuar këtë çështje 
dhe kemi ngritur te niveli përgjegjës të zyra e financave në mënyrë që të 
adresohet kjo çështje. 

Veprimi i kërkuar Regjistrimi i transaksione të bëhet sipas parimit akrual, pra në momentin 
e ndodhjes. 

Rezultati Ndërmarrja kishte ndërmarr veprimet e nevojshme dhe shpenzimet i 
kishte regjistruar në periudhën përkatëse. 

Tabela 1 Përmbledhja e rekomandimeve të vitit paraprak

Nr Fusha e 
Auditimit

Rekomandimet e vitit 2022 Veprimet e 
ndërmarra

Statusi

1. Baza për 
opinion

Bordi i Drejtorëve duhet të sigurojë një 
analizë gjithëpërfshirëse të zërave të cilët 
kanë ndikuar në mos prezantimin e saktë 
të pasqyrave financiare dhe të marrë 
veprimet nevojshme korrigjuese për të 
pasur një pamje të drejtë dhe të vërtetë të 
tyre.

Ndërmarrja 
kishte bërë 
korrigjimet të cilat 
janë shpalosur 
në PFV-të e vitit 
2023.

I zbatuar

2. Baza për 
opinion

Bordi i Drejtorëve duhet të sigurojë një 
rishikim gjithëpërfshirës të regjistrit të 
pasurive në mënyrë që rivlerësimi i 
pasurive të bëhet sipas parimit të 
konsistencës, Në rastin e zgjedhjes se 
modelit të rivlerësimit pasuritë të mbahen 
me modelin e rivlerësimit si dhe për 
secilin zë të prezantuar në pasqyrat 
financiare të sigurohet se pasuritë e tilla 
mbahen në analitikë.

Ndërmarrja 
kishte bërë 
rivlerësimin e 
aseteve  si dhe të 
njëjtat i kishte 
kontabilizuar në 
PFV e vitit 2023.

I zbatuar

4   Progresi në zbatimin e rekomandimeve

Raporti i auditimit për PFV-të të vitit 2022 të Ndërmarrjes Publike Banesore rezultuar në 13 
rekomandime kryesore.  Ndërmarrja kishte përgatitur një Plan Veprimi ku paraqitet mënyra se si 
do t’i zbatoj rekomandimet e dhëna.
Deri në fund të auditimit tonë për vitin 2023, 7 rekomandime janë zbatuar;  dhe 3 nuk janë zbatuar 
ende, siç është paraqitur në Grafikun 1, më poshtë. 
Për një përshkrim më të plotë të rekomandimeve dhe mënyrën se si janë trajtuar ato, shihni në 
Tabelën përkatëse (ose Tabelën e rekomandimeve). 

Grafiku 1. Progresi në zbatimin e rekomandimeve të vitit paraprak

3. Baza për 
opinion

Bordi i Drejtorëve duhet të sigurojë që 
regjistri i pasurive të azhurnohet duke i 
marr për bazë raportin e komisionit të 
inventarizimit të pasurive në mënyrë që 
pasqyrimi i pasurive të jetë i drejtë.

Regjistri i 
pasurive ishte 
azhurnuar sipas 
raportit të 
rivlerësimit dhe 
inventarizimit.

I zbatuar

4. Baza për 
konkluzion

Bordi i drejtorëve duhet të sigurojë se 
kontrollet në menaxhimin e kontratave të 
qirasë funksionojnë, njëherit të sigurojë 
se menaxhimi i tyre bëhet në përputhje 
me ligjet dhe rregulloret e brendshme në 
fuqi.

Ndërmarrja edhe 
përkundër zotimit 
në planin e 
veprimit se do të 
rritë kontrollet 
lidhur me 
çështjen e 
ngritur. Ne kemi 
vërejtur se 
kontratat për 
qiradhënie nuk 
janë të 
azhurnuara.

Nuk ka filluar zbatimi

5. Baza për 
konkluzion

Bordi i Drejtoreve duhet të forcoj 
kontrollet e mbikyqrjes së personelit me 
theks të veçant kontratat për shërbime të 
veçanta, respektimin e kornizes ligjore në 
mënyrë që kompensimet të bëhen 
konform angazhimit.

Ndërmarrja 
çështjen e të 
angazhuarve në 
projektin "Banim i 
Përballueshëm" 
nuk kishte arritur 
ta zgjidhë dhe 
konsiderojmë se 
rekomandimi 
përsëritet. 

Nuk ka filluar zbatimi

6. Baza për 
konkluzion

Bordin e Drejtoreve duhet të siguroj se 
Plani i Biznesit të përgatitet në afate 
kohore të përcaktuara me ligjin për 
ndërmarrjet publike si dhe të rishikohet në 
vazhdimësi realizimi i objektivave të 
përcaktuara.

Ndërmarrja 
kishte aprovuar 
planin e biznesit 
sipas afatit ligjor.

I zbatuar

7. Baza për 
konkluzion

Bordi i Drejtorëve duhet të sigurojë se 
pasqyrat financiare janë përgatitur, 
aprovuar dhe publikuar në afatet e 
paracaktuara ligjore. 

Ndërmarrja 
kishte bërë  
aprovimin me 
kohë të PFV për 
vitin 2023, 
korigjimet e 
nevojshme si 
rezultat i gjetjeve 
nga auditimi i vitit 
të kaluar.

I zbatuar

8. Kontrollet e 
brendshme në 
raportimin 
financiar

Bordi i Drejtorëve të sigurojë, që të bëhen 
korrigjimet e gabimeve materiale të 
identifikuara në pasqyrat financiare të 
periudhave paraprake me një ri deklarim 
retrospektiv dhe shpalosje përkatëse.

Ndërmarrja 
kishte bërë 
korrigjimet e 
nevojshme si 
rezultat i gjetjeve 
nga auditimi i vitit 
të kaluar.

I zbatuar

9. Stoqet Bordi i Drejtorëve duhet të sigurojë se 
regjistrimi i stoqeve bëhet në pajtim me 
kriteret dhe politikat kontabël, dhe të heq 
nga regjistri i stoqeve pajisjet apo artikujt 
që nuk i përkasin stoqeve. 

Ndërmarrja 
kishte aprovuar 
rregulloren e re 
për menaxhimin 
e stoqeve ku 
kishte precizuar 
procedura për 
menaxhimin e 
tyre.

I zbatuar

10. Shpenzimet e 
pagave

Bordi i Drejtorëve duhet të sigurojë që 
janë ndërmarrë të gjitha veprimet ligjore, 
për zhvillimin e procedurave të rekrutimit 
për plotësimin e pozitave të rregullta e të 
cilat funksionojnë me ushtrues detyre. Më 
tutje, kohëzgjatja e funksionit si UD të 
mos jetë më e gjatë se periudha e 
përcaktuar ligjore.

Ndërmarrja edhe 
përkundër zotimit 
në planin e 
veprimit se do të 
rritë kontrollet 
lidhur me 
çështjen e 
ngritur. Ne kemi 
vërejtur se kishte 
pozita të rregullta 
të cilat ishin të 
mbuluara me UD.

Nuk ka filluar zbatimi

Vlora Spanca, Auditore e Përgjithshme

Naser Arllati, Ndihmës Auditor i Përgjithshëm

Mehmet Mucaj, Drejtor i Auditimit

Besim Lezi, Udhëheqës i ekipit

Liridona Berisha, Anëtare e ekipit

Shtojca I: Letër konfirmimi

Letër Konfirmimi

Pasqyrat Financiare

21

ZYRA KOMBËTARE E AUDITIMIT - NACIONALNA KANCELARIJA REVIZIJE - NATIONAL AUDIT OFFICE



22

ZYRA KOMBËTARE E AUDITIMIT - NACIONALNA KANCELARIJA REVIZIJE - NATIONAL AUDIT OFFICE



Shënimet fundore

¹ Pajtueshmëria me autoritetet – pajtueshmëria me të gjitha ligjet, rregullat, rregulloret, standardet dhe praktikat e 
mira relevante. 

² Kolektivisht të referuara si pajtueshmëri me autoritetet

